
Dharadharakritam Shiva Stotram

ಧರಾಧರಕೃತಂ ಶಿವಸ್ತೋತ್ರಂ

ಅಸ್ತೌಷೀದಗ್ರತೋ ದೇವಂ ಸಾಂಬಮಭ್ಯುದಯಾತ್ಮಕಂ .

ನಮಶ್ಶಿವಾಯ ದೇವಾಯ ಸರ್ವಾತೀತಾಯ ವೇಧಸೇ ..೬೮..

ಗುಣತ್ವಾಕೃತಿಮಾನಾಯ ಗುಣಾಕಾರಾಯ ಹೇತವೇ .

ಮಂತ್ರತಂತ್ರಸ್ವರೂಪಾಯ ಪಂಚತನ್ಮಾತ್ರಸಾಕ್ಷಿಣೇ ..೬೯..

ಅಪಂಚೀಕೃತಭೂತಾಯ ಪಂಚಭೂತಾತ್ಮನೇ ನಮಃ .
ತೀರ್ಥಮೂರ್ತ್ಯಾ ಜಗತ್ಸರ್ವಂ ಪಾಪಾತ್ತ್ರಾತಾಽಽತ್ಮಸೇವಿನಾಂ ..೭೦..

ಯೋಽಸೌ ಸೀದಂತಮಶುಚೌ ಮಾಂ ಪಾಲಯತು ಭೂತಭೃತ್ .

ಗಂಗಾಧರಃ ಶಶಿಧರೋ ಭವೋ ಭೀಮೋ ಭವಾಂತಕಃ ..೭೧..

ಅಂತಕಸ್ಯಾಂತಕಸ್ಸೋಽಯಮವತಾದಂಹಸೋ ವಿಭುಃ .
ಯಮೇನಮಕೃತಾಕಾರಮೇಕದ್ವಿತ್ರಿಭೇದತಃ ..೭೨..

ಏಕಮೇವ ಪರಂ ಪ್ರಾಹುಸ್ತಸ್ಮೈ ಸೋಮಾಯ ತೇ ನಮಃ .
ಸರ್ವೇಷಾಮೇವ ಜಂತೂನಾಮಂತರ್ಜೀವಕಲಾತ್ಮಕಂ ..೭೩..

ಪ್ರವೃತ್ತಿಶ್ಚೋಪಲಬ್ಧಿಶ್ಚ ಕಥಿತಃ ತಮುಪಾಸ್ಮಹೇ .

ನಾದಬಿಂದುಕಲಾಭೇದೈಃ ಕ್ಷರಾಕ್ಷರವಿಕಲ್ಪನೈಃ ..೭೪..

ಸ್ತೂಯತೇ ನಿಗಮೈರ್ಯೋಽಸೌ ಸದಾ ಭವತು ಮೇ ಗತಿಃ .
ಯದೇಕದೇಶಾದರ್ಕಾದ್ಯಾಃ ದ್ಯೋತಂತೇ ಹಿ ನಭಸ್ಥಲೇ ..೭೫..

ಯದಾಜ್ಞಯಾ ಬ್ರಹ್ಮಮುಖಾಃ ತಸ್ಮೈ ಬ್ರಹ್ಮಾತ್ಮನೇ ನಮಃ .
ಕೇಚಿತ್ತರಂತಿ ವೈ ಮೃತ್ಯುಂ ಕೇಚಿದಂಹೋ ದುರತ್ಯಯಂ ..೭೬..

ಕೇಚಿತ್ತರಂತಿ ದಾರಿದ್ರ್ಯಂ ನಮಸ್ತಸ್ಮೈ ದಯಾತ್ಮನೇ .

ಅಷ್ಟಮೂರ್ತಿರನೇಕಾತ್ಮಾ ನಿಗಮಾಂತಃ ಪ್ರದರ್ಶಿತಃ ..೭೭..

ಸರ್ವಾತ್ಮಾ ಶಂಕರಃ ಸಾಕ್ಷೀ ಕ್ಷೇಮಾಯ ಪುರತೋಽಸ್ತು ಮೇ .

ತ್ವಾಂ ದೇವದೇವಂ ಪುರುಷಂ ಸದ್ಯೋಜಾತಮನಾಮಯಂ ..೭೮..

ಕ್ಷೇಮಂಕರಂ ವಾಮದೇವಮಘೋರಂ ಪ್ರಣತೋಽಸ್ಮ್ಯಹಂ .

ಈಶಾನಃ ಶಾಶ್ವತಃ ಸಾಕ್ಷೀ ಸೋಽಯಂ ತತ್ಪುರುಷೋ ವಿಭುಃ ..೭೯..

ನಮೋ ನಮಶ್ಶಾಶ್ವತಶಾಂತಿಕರಿನ್ ಶಮಾಂವತಾಂ ಭೂರಿಕರಪ್ರಿಯಾಕರಃ ..೮೦..

ಸ ನಃ ಸಮಸ್ತಾಭ್ಯುದಯೈಕಹೇತುಕೋ ಭವೇದ್ಭಯಾನಾಮುಪಶಾಂತಿಕೃದ್ವಿಭುಃ .

ಧರಾಧರಕೃತಂ ಶಿವಸ್ತೋತ್ರಂ

ಇತಿ ತಾಮ್ರಪರ್ಣೀಮಾಹಾತ್ಮ್ಯೇ ೫೨-ಅಧ್ಯಾಯಾಂತರ್ಗತಂ
ಧರಾಧರಕೃತಂ ಶಿವಸ್ತೋತ್ರಂ ಸಂಪೂರ್ಣಂ .

ತಾಮ್ರಪರ್ಣೀಮಾಹಾತ್ಮ್ಯ .ಅಧ್ಯಾಯ ೫೨/೬೮-೮೦..

